
Tema: Ndikimi  i përdorimit të modelit të zemrës në arritjen e rezultateve të të nxënit
Kandidatja:Besmire Krasniqi Sedolli

Komisioni:
Prof. Asoc. Dr. Zeqir Veselaj – Kryetar
Prof. Asoc. Dr. Ruzhdi Kuçi – Mentor
Prof. Ass.Dr. Vjollca Ahmedi – anëtare
ABSTRAKT
Mësimi i biologjisë përfshin shumë koncepte abstrakte që kërkojnë mënyra të përshtatshme për t’u bërë të kuptueshme për nxënësit. Një nga temat që shpesh paraqet vështirësi për nxënësit është zemra si organ pompues i gjakut në trup. Struktura e saj, valvulat, rrjedha e gjakut, si dhe ndarja në qarkullim pulmonar dhe sistematik janë elemente që kërkojnë shpjegim të qartë dhe konkret.
Me anë të këtij hulumtimi jam munduar që të tregoj efektivitetin e përdorimit të një modeli të zemrës në përvetësimin e koncepteve biologjike tek nxënësit e arsimit të mesëm të ulët në klasën e shtatë. Po ashtu studimi trajton ndikimin e përdorimit të modelit të zemrës në arritjen e rezultateve të të nxënit në lëndën e biologjisë, me fokus të veçantë në kuptimin e strukturës dhe funksionit të zemres. Pyetjet janë formuluar duke u bazuar në temën “Sistemi i qarkullimit të gjakut” nga i kemi hartuar dhe përshtatur në të kuptuarit e përmbajtjes së biologjisë për klasët e 7-ta.
[bookmark: _Hlk212659530]Këtë hulumtim e kemi realizuar me metodën e përzier. Dizajni i hulumtimit është kuazi - eksperimental si instrument hulumtues është përdorur  para testi dhe pas testi me klasën kontroll dhe eksperimentale, grupi eksperimental, i cili ka përdorur modelin e zemrës gjatë procesit mësimor, dhe grupi kontroll, i cili ka ndjekur mësimin me metoda tradicionale (ligjërim dhe tekst shkollor). Si instrument kemi përdorur anketen me nxënës. Gjithashtu si instrument hulumtues e kemi përdorur intervistën me mësimdhënës të biologjisë për të marrur mendimet e tyre për ndikimin e modelit të zemrës  në nxënie.  
Hulumtim është realizuar me dy grupe të barabarta nga 17 nxënës, po ashtu kemi intervistuar 3 mësimdhënës, mbledhja e të dhënave është bërë gjatë procesit mësimor. Mostër kanë qenë nxënësit e klasës së shtatë (VII) në shkollë fillore ‘’Naim Frashëri’’ në fshatin Vlashnje Komuna Prizren si dhe mësimdhënësit e biologjisë.
Pritet që nxënësit të shfaqin qëndrime pozitive ndaj përdorimit të modeleve në lënden e biologjisë
Përpunimi i të dhënave dhe nxjerrja e rezultateve është bërë me programin SSPS. 

Fjalë kyçe: modeli i zemrës, biologji, sistemi i qarkullimit të gjakut, nxënie


Tema: Rëndësia e ushtrimeve numerike dhe eksperimentale në mësimdhënien e lëkundjeve dhe valëve në shkollat e mesme të ulëta
Kandidatja:Teuta Pllana Çitaku 
Komisioni:
Mentor : Prof. Dr. Skender Kabashi
Kryetare : Prof. Asoc. Dr.Arlinda Damoni
Anëtare : Prof. Asoc. Dr. Vlora Syla 
ABSTRAKTI
Ushtrimet numerike dhe puna eksperimentale kanë rëndësi të veqantë në mësimin shkencave natyrore, vecanërisht në lëndën e fizikës, ku ndihmojnë nxënësit të kuptojnë më mirë dukuritë që i rrethojnë. Konceptet e lëkundjeve dhe valëve janë pjesë e rëndësishme e programit mësimor edhe në shkollën e mesme të ulët, ku nxënësit fillojnë të njihen me idenë se si tingulli, drita apo lëvizjet periodike funksionojnë në jetën e përditshme.
Qëllimi i këtij hulumtimi është të shqyrtojë se si përdorimi i ushtrimeve numerike dhe eksperimenteve të thjeshta ndikon në përvetësimin e njohurive rreth lëkundjeve dhe valëve nga nxënësit e shkollës së mesme të ulët. Hulumtimi synon të vlerësojë rolin e metodave praktike në mësimdhënie, ndikimin e tyre në zhvillimin e të menduarit logjik dhe në rritjen e kurreshtjes shkencore tek nxënësit.
Studimi bazohet në një qasje të përzier, duke përdorur metoda sasiore dhe cilësore. Të dhënat do të mblidhen përmes një pyetësori për nxënësit dhe intervistave me mësimdhënësit e shkencave natyrore. Në këtë hulumtim do të përfshihen  60 nxënës të klaseve të teta në shkollën “Gjergj Fishta” në komunën e Prishtinës, si dhe pesë mësimdhënës të fushës së shkencave të natyrës.
Pritet që rezultatet e hulumtimit të tregojnë ndikimin pozitiv që kanë ushtrimet numerike dhe puna eksperimentale në të nxënit efektiv të koncepteve themelore të fizikës, si lëkundjet dhe valët, duke e bërë mësimin më të kuptueshëm, interesant dhe të qëndrueshëm për nxënësit e kësaj moshe.

Fjalët kyqe: lëkundjet, valët, mësimdhënia, mësimnxënia, ushtrimet numerike, puna eksperimentale, shkolla e mesme e ulët.



Tema: Ndikimi i përdorimit të shembujve të përditshëm në të nxënit e temave nga elektriciteti dhe magnetizmi në lëndën e fizikës
Kandidatja: Granita Zenuni
Komisioni:
Prof ass Sylejman Berisha, Kryetar
Prof. Dr. Sc. Naim Syla, mentor
Prof. Asoc. Dr. Vlora Syla, anetar
ABSTRAKT
Mësimdhënia e Fizikës vazhdon të përballet me sfida të shumta, veçanërisht në trajtimin e temave që karakterizohen nga një shkallë e lartë abstraksioni, siç janë elektriciteti dhe magnetizmi. Shumë nxënës hasin vështirësi në kuptimin konceptual të këtyre temave, pasi ato shpesh paraqiten përmes formulave matematikore, ligjeve fizike dhe përkufizimeve teorike që nuk lidhen drejtpërdrejt me përvojën e tyre të përditshme. Si rezultat, procesi i të nxënit reduktohet në memorizim mekanik, duke kufizuar zhvillimin e të kuptuarit të thellë konceptual dhe aftësinë për transferimin e njohurive në situata të reja.
Literatura bashkëkohore në fushën e edukimit shkencor thekson rëndësinë e mësimdhënies së bazuar në kontekst, e cila synon ta afrojë përmbajtjen mësimore me realitetin e nxënësve përmes përdorimit të shembujve nga jeta e përditshme. Kjo qasje mbështetet në teorinë konstruktiviste të të nxënit dhe në konceptin e ndryshimit konceptual, sipas të cilëve nxënësit ndërtojnë njohuri të reja duke u bazuar në përvojat dhe njohuritë e mëparshme.
Qëllimi kryesor i këtij studimi është të analizojë ndikimin e përdorimit të shembujve nga jeta e përditshme në të nxënit e temave të elektricitetit dhe magnetizmit te nxënësit e klasave të dhjeta dhe njëmbëdhjeta. Studimi synon të vlerësojë ndikimin e kësaj qasjeje në kuptimin konceptual, motivimin, angazhimin dhe aftësinë për transferimin e njohurive në situata të reja.
Fjalët kyçe: Fizika, shembujt, klasat, mësimdhënia, mësimnxënies.



Tema: Krahasimi i të nxënit të fizikës përmes demonstrimeve virtuale dhe demonstrimeve fizike në laborator 
Kandidatja: Marigona Uka-Makshana
Komisioni : 
Prof ass Sylejman Berisha, Kryetar
Prof. Dr. Sc. Naim Syla, mentor
Prof. Asoc. Dr. Vlora Syla, anetar
ABSTRAKT
Duke pasur parasysh specifikat e fizikës, si lëndë në kuadër të fushës së shkencave të natyrës, që një pjesë të madhe të materialit të shtjelluar e bazon tek pjesa praktike-eksperimentale, është me interes për mësimdhënësit e fizikës që të shqyrtohen metoda të përshtatshme dhe efikase të realizimit të eksperimenteve përgjatë orëve mësimore. Arsyeja kryesore që më ka shtyrë që të merrem me këtë hulumtim është dëshira për të studiuar dallimet që ka në ngritjen e të arriturave të nxënësve, realizimi i eksperimenteve përmes platformave virtuale si dhe atyre të realizuara në laboratorët shkollorë, në të nxënit e njësive mësimore që janë në kuadër të temës ngarkesat elektrike dhe rryma, të cilën përgjatë punës me nxënës ndër vite, e kam identifikuar si më problematike dhe më të ndërlikuar për nxënësit. Konceptet kyçe që janë trajtuar në kuadër të këtij hulumtimi ndërlidhen me ndikimin e aplikimit në klasë të eksperimenteve virtuale (përmes platformës Phet Colorado) dhe të eksperimenteve fizike të realizuara në klasë ose laborator shkollor, në ngritjen e motivimit të nxënësve për të nxënit e ngarkesave elektrike dhe rrymës. Ky hulumtim ka pasur për qëllim që të krahasojë efektin që ka realizimi i eksperimenteve me anë të platformave virtuale (Phet Colorado) si dhe përmes demonstrimeve fizike në laboratorët shkollorë (apo brenda klasës) në të nxënit e njësive mësimore në kuadër të temës ngarkesat elektrike dhe rryma. Hulumtimi ka pasur për synim që të analizojë se si ndikojnë këto dy metoda të realizimit të eksperimenteve në të kuptuarit dhe performancën e nxënësve si dhe të identifikojë metodën e cila është më e përshtatshme dhe frytdhënëse në të nxënit e fizikës.
Fjalë kyçe: eksperiment, elektricitet, pajisje virtuale, laboratorë fizikë.

Tema: Rëndësia e mësimeve plotësuese në përmisimin e arritjeve të nxënësve në lëndën e biologjisë
Kandidatja: Xheneta Fera
Komisioni:
Prof.asoc. dr. Ruzhdi Kuqi – Kryetar,
Prof.asst. dr. Vjollca Ahmedi – Anëtare dhe
Prof.asst. dr. Zenel Krasniqi - Mentor

ABSTRAKT
Ndikimi i mësimeve plotësuese në përmisimin e arritjeve të nxënësve në lëndën e biologjisë
ka rezultuar të jetë një temë e rëndësishme në fushën e arsimit. Mësimet plotësuese kanë ofruar përvojë të gjerë dhe të thelluar për nxënësit, duke i përfshirë ata në aktivitete që shkojnë përtej njohurive teorike dhe u kanë mundësuar të zbulojnë e zhvillojnë shkathtësitë e tyre në fushën e biologjisë. Qëllimi i këtij studimi ka qenë të shqyrtohet se si mësimet plotësuese kanë ndikuar në përmisimin e arritjeve të nxënësve në lëndën e biologjisë. Ky qëllim është realizuar nëpërmjet analizës së të dhënave të mbledhura nga nxënësit dhe mësimdhënësit në disa shkolla të Prishtinës. Pyetjet hulumtuese kanë qenë: çfarë ndikimi kanë pasur mësimet plotësuese në kuptimin e përmbajtjes së lëndës së biologjisë, si ka ndikuar koha shtesë për mësimet plotësuese në motivimin e nxënësve për të mësuar biologjinë dhe sa i rëndësishëm ka qenë organizimi i mësimeve plotësuese në planin shkollor për përmirësimin e shkathtësive të nxënësve në lëndën e biologjisë. Hipotezat e hulumtimit kanë qenë: Hipoteza e parë, nxënësit që kanë ndjekur mësimet plotësuese kanë qenë më të motivuar dhe më të angazhuar në procesin e të nxënit të biologjisë, ndërsa hipoteza e dytë, organizimi i mësimeve plotësuese në planin shkollor ka pasur ndikim të rëndësishëm në përmirësimin e shkathtësive të nxënësve në lëndën e biologjisë. 
Metodologjia e hulumtimit është bazuar në metoda të kombinuara, përkatësisht metoda cilësore përmes intervistave me mësimdhënësit e biologjisë dhe metoda sasiore përmes testeve dhe pyetësorëve të strukturuar për nxënësit.  Mostra e përzgjedhur ka përfshirë mësimdhënës të lëndës së biologjisë si dhe nxënës të klasave të gjashta deri në të nëntat në shkollat fillore të mesme të ulëta të komunës së Prishtinës. Konkretisht, janë përfshirë nxënësit dhe mësimdhënësit e shkollave “Faik Konica”, “Zenel Hajdini” dhe “Ismail Qemaili”. Në total, në hulumtim kanë marrë pjesë 6 mësimdhënës dhe 105 nxënës nga këto shkolla. Të dhënat janë mbledhur në ambientet shkollore gjatë procesit mësimor. Pyetësori për nxënësit ka përmbajtur pyetje me alternativa të mbyllura, ndërsa intervistat me mësimdhënësit janë zhvilluar në mënyrë të strukturuar për të kuptuar qëndrimet dhe përvojat e tyre. Përpunimi i të dhënave është realizuar përmes programit Microsoft Excel, ku janë analizuar përgjigjet për të nxjerrë përfundime në lidhje me ndikimin e mësimeve plotësuese në përvetësimin e njohurive dhe zhvillimin e shkathtësive të nxënësve në lëndën e biologjisë.

Fjalë kyçe: Zhvillim,mësim, ndikim, rezultate etj.


Tema: Analizë e ndikimit të gjuhës shqipe dhe asaj angleze në të nxënit e biologjisë te nxënësit e klasës së dhjetë
Kandidatja: Elsa Morina
Komisioni:
Prof.asoc. dr. Ruzhdi Kuqi – Kryetare,  
Prof.asst. dr. Agnesa Ҫanta – Anëtar,
Prof.asst. dr. Zenel Krasniqi – Mentor
ABSTRAKT 
Ky studim paraqet një analizë të thelluar të rolit dhe ndikimit të gjuhës së mësimdhënies në procesin e të nxënit të biologjisë tek nxënësit e klasave të dhjeta, duke u fokusuar në krahasimin ndërmjet gjuhës shqipe dhe gjuhës angleze. Në kontekstin e globalizimit dhe rritjes së përdorimit të burimeve shkencore në gjuhën angleze, sistemi arsimor përballet me sfidën e integrimit të kësaj gjuhe në mënyrë efektive, pa cenuar kuptimin konceptual të nxënësve.
Problemi kryesor i këtij hulumtimi qëndron në vështirësitë që hasin nxënësit gjatë përvetësimit të përmbajtjeve biologjike kur ato paraqiten pjesërisht ose tërësisht në gjuhën angleze. Megjithëse gjuha angleze dominon në terminologjinë shkencore dhe literaturën akademike, niveli i ndryshëm i zotërimit të saj tek nxënësit ndikon drejtpërdrejt në të kuptuarit e koncepteve biologjike, duke krijuar një hendek mes nevojës për qasje në njohuri bashkëkohore dhe aftësisë reale të nxënësve për t’i përvetësuar ato.

Qëllimi i këtij studimi është të analizojë në mënyrë krahasuese përdorimin e gjuhës shqipe dhe gjuhës angleze në të nxënit e biologjisë tek nxënësit e klasës së dhjetë, duke u fokusuar në kuptimin e koncepteve, përvetësimin e terminologjisë dhe perceptimet e nxënësve ndaj mësimdhënies dygjuhësore.
Studimi është realizuar në gjimnazin “Hasan Nahi” në komunën e Lipjanit, duke përfshirë një mostër prej 60 nxënësish të klasave të dhjeta. Për mbledhjen e të dhënave është përdorur metoda e pyetësorit, e cila ka përfshirë pyetje të strukturuara. Kjo metodë ka mundësuar mbledhjen e të dhënave sasiore përmes alternativave të mbyllura.

Rezultatet e hulumtimit tregojnë se gjuha shqipe mbetet mjeti më efektiv për të kuptuar konceptet bazë dhe për të ndërtuar një themel të qëndrueshëm njohurish në biologji. Nxënësit shprehen se shpjegimet në gjuhën amtare janë më të qarta dhe më të lehta për t’u përvetësuar, veçanërisht në temat që kërkojnë kuptim të thellë konceptual. Nga ana tjetër, gjuha angleze luan një rol të rëndësishëm në njohjen e terminologjisë shkencore dhe në qasjen në burime të ndryshme mësimore. Mbledhja e të dhënave është realizuar gjatë procesit mësimor, ndërsa përpunimi i tyre është kryer përmes programit SPSS, duke mundësuar analizimin dhe interpretimin e rezultateve në mënyrë të strukturuar.

Fjalët kyçe: biologji, gjuha angleze, gjuha shqipe, të nxënit, nxënësit.


Tema: Identifikimi i keqkonceptimeve të nxënësve të klasës së IX dhe XII për hidrokarburet
Kadidatja: Erza Bytyqi
Komsioni: 
Prof.Asoc. Arlinda Bytyqi-Damoni - mentore
Prof.Asoc. Fatlume Berisha - kryetare
Prof. Asst. Edona Berisha – Kida -anëtare


ABSTRAKT
Qëllimi i këtij studimi ishte të identifikojë dhe analizojë keqkonceptimet e nxënësve në temën e hidrokarbureve në lëndën e kimisë, si dhe të shqyrtojë ndikimin e faktorëve pedagogjikë dhe kognitivë në formimin e këtyre keqkuptimeve. Studimi u realizua me një qasje kuantitative dhe përfshiu një mostër prej 100 nxënësish nga disa shkolla të arsimit parauniversitar. Për mbledhjen e të dhënave u përdor një test diagnostik me tre nivele (Three-Tier Test), i cili mundëson identifikimin më të saktë të keqkonceptimeve konceptuale, si dhe një pyetësor për vlerësimin e faktorëve pedagogjikë dhe kognitivë që ndikojnë në procesin e të nxënit të kimisë. Analiza e të dhënave u realizua përmes statistikave përshkruese dhe analizave inferenciale, duke përfshirë analizën ANOVA, analizën e korrelacionit dhe regresionin linear. Rezultatet treguan se ekzistojnë dallime statistikisht domethënëse ndërmjet nxënësve të klasës IX dhe XII në lidhje me nivelin e keqkonceptimeve në temën e hidrokarbureve. Gjithashtu, u identifikua një lidhje ndërmjet faktorëve pedagogjikë dhe kognitivë, ndërsa analiza e regresionit tregoi se faktorët pedagogjikë mund të kenë ndikim në nivelin e keqkonceptimeve të nxënësve. Këto gjetje theksojnë rëndësinë e metodave efektive të mësimdhënies dhe përdorimit të strategjive vizuale dhe interaktive në mësimin e kimisë. Studimi tregon se identifikimi dhe adresimi i keqkonceptimeve është një element thelbësor për përmirësimin e të kuptuarit konceptual të nxënësve në kiminë organike. Për këtë arsye, rekomandohet përdorimi i metodave diagnostike në vlerësim dhe aplikimi i strategjive pedagogjike inovative që promovojnë të nxënit aktiv dhe zhvillimin e të kuptuarit të qëndrueshëm të koncepteve shkencore.

ABSTRAKT
Vlerësimi formativ ka rol të rëndësishëm në përmirësimin e rezultateve të nxënësve, pasi ai ofron feedback të vazhdueshëm që i ndihmon nxënësit të kuptojnë se ku ndodhen në procesin e të nxënit dhe çfarë duhet të përmirësojnë më tej.
Qëllimi i këtij hulumtimi është të shqyrtojë ndikimin e përdorimit të portofolios si një mjet i vlerësimit formativ në përmirësimin e rezultateve të të nxënit të nxënësve të shkollës së mesme të ulët në lëndën e biologjisë. Hulumtimi synon të kuptojë se në çfarë mase portofolio ndihmon nxënësit të zhvillojnë aftësi reflektuese, të marrin përgjegjësi për procesin e të nxënit dhe të arrijnë përparim të dukshëm në njohuritë dhe kompetencat biologjike. Po ashtu, ky studim synon të vlerësojë perceptimet e nxënësve dhe të mësuesve lidhur me përdorimin e portofolios si një instrument që forcon motivimin, rrit pjesëmarrjen aktive dhe mbështet individualizimin e të nxënit. Të dhënat e këtij hulumtimi do të kenë vlerë për të gjithë mësimdhënësit e biologjisë po ashtu edhe për nxënësit.
Metodologjia e parashikuar është hulumtimi në veprim, ku është përdorur portofolio dhe si  instrumente paratesti dhe pastesti.Në hulumtim janë marrë dy klasa të IX-ta nga shkolla e mesme e ulët “Mic Sokoli”,Slivovë dhe shkolla e mesme e ulët “Dëshmorët e Kosharës”Koshare. Të dy klasët kanë nga 22 nxënës. Për nxënësit përveq portofolios është bërë edhe anketa, e cila ka 15 pyetje që janë përgjigjur nxënësit.
Janë përfshirë: njëra si klasë kontrolluese dhe tjetra si klasë eksperimentale. Krahasimi i rezultateve do të ndihmojë në matjen e ndikimit të portofolios.
Rezultatet e pritura janë që portofolio të vërtetohet si një strategji efektive për përmirësimin e rezultateve në biologji dhe si një praktikë që duhet të promovohet nga mësuesit. Ky studim synon të ofrojë vlerë për mësimdhënësit dhe nxënësit, duke theksuar rolin e portofolios në zhvillimin e kompetencave dhe motivimin për të nxënë.
Fjalët kyçe: Lënda e biologjisë, portofolio, rezultatet e të nxënit ,vlerësimi formativ

ABSTRAKT
Mësimi i biologjisë përfshin shumë koncepte abstrakte që kërkojnë mënyra të përshtatshme për t’u bërë të kuptueshme për nxënësit. Një nga temat që shpesh paraqet vështirësi për nxënësit është zemra si organ pompues i gjakut në trup. Struktura e saj, valvulat, rrjedha e gjakut, si dhe ndarja në qarkullim pulmonar dhe sistematik janë elemente që kërkojnë shpjegim të qartë dhe konkret.
Me anë të këtij hulumtimi jam munduar që të tregoj efektivitetin e përdorimit të një modeli të zemrës në përvetësimin e koncepteve biologjike tek nxënësit e arsimit të mesëm të ulët në klasën e shtatë. Po ashtu studimi trajton ndikimin e përdorimit të modelit të zemrës në arritjen e rezultateve të të nxënit në lëndën e biologjisë, me fokus të veçantë në kuptimin e strukturës dhe funksionit të zemres. Pyetjet janë formuluar duke u bazuar në temën “Sistemi i qarkullimit të gjakut” nga i kemi hartuar dhe përshtatur në të kuptuarit e përmbajtjes së biologjisë për klasët e 7-ta.
Këtë hulumtim e kemi realizuar me metodën e përzier. Dizajni i hulumtimit është kuazi - eksperimental si instrument hulumtues është përdorur  para testi dhe pas testi me klasën kontroll dhe eksperimentale, grupi eksperimental, i cili ka përdorur modelin e zemrës gjatë procesit mësimor, dhe grupi kontroll, i cili ka ndjekur mësimin me metoda tradicionale (ligjërim dhe tekst shkollor). Si instrument kemi përdorur anketen me nxënës. Gjithashtu si instrument hulumtues e kemi përdorur intervistën me mësimdhënës të biologjisë për të marrur mendimet e tyre për ndikimin e modelit të zemrës  në nxënie.  
Hulumtim është realizuar me dy grupe të barabarta nga 17 nxënës, po ashtu kemi intervistuar 3 mësimdhënës, mbledhja e të dhënave është bërë gjatë procesit mësimor. Mostër kanë qenë nxënësit e klasës së shtatë (VII) në shkollë fillore ‘’Naim Frashëri’’ në fshatin Vlashnje Komuna Prizren si dhe mësimdhënësit e biologjisë.
Pritet që nxënësit të shfaqin qëndrime pozitive ndaj përdorimit të modeleve në lënden e biologjisë
Përpunimi i të dhënave dhe nxjerrja e rezultateve është bërë me programin SSPS. 

